
Salzburger Urkundenbuch (Ed. Hauthaler); Codex
Balduuini, Nummer 22
a) Recordetur nobilium et servorum multitudo, qualiter nobilis vir nomine Wezil ad altare
sancti Petri sanctique Ruodberti accipiente Engilberto eiusdem altaris advocato tale bonum
in proprium dedit, quale ipse in loco Radilach dicto vel tunc in potestate tenuit vel sibi
adhuc in portionem a comite Ascuuino devenire debuit, quam quidem traditionem ea
conditione confirmavit, ut supradictum bonum sancto Petro sanctoque Ruodberto esset
stabiliturus, si quis id litigiosum aliquomodo faceret, aut certe restituturus aequali sui iuris
bono prenominato loco quam maxime finitimo, exceptis vineis suis et quodam loco Liubina
nominato.

b) Similiter eadem hora idem Wezil ad idem altare legavit, quicquid ad Teginingun
potenter possedit, id ipsum promittens, quod in priori traditione promisit. Utriusque rei isti
sunt testes: Pabo, Wolfram, Ǒko, Woltpreht, Hartniht, Anzo, Anno, Sigihart, Fridarih,
Werinheri, Crîm, Wezil, Otto, Willihalm, Liutpold.


